
•	 Kung	bibigyan	ka	ng	pagkakataon	na	mamuno,	tatanggapin	mo	
	 ba	ito?	Bakit	o	bakit	hindi?			

•	 Aling	katangian	ng	isang	lider	ang	gusto	mong	magkaroon?	Bakit?				

•	 Ibahagi	ang	isang	karanasan	kung	saan	ikaw	ay	inatasang	maging	
	 mamumuno.	Anong	nangyari?	

•	 Naniniwala	ka	bang	gagamitin	ka	ng	Diyos	upang	gabayan	ang	
	 iba	papalapit	sa	Kanya?	Ano	sa	tingin	mo	ang	kailangan	mong	
	 gawin	upang	makapaghanda	para	rito?	Sino	ang	pupwede	
	 mong	gabayan?	

•	 Ano	sa	paniniwala	mo	ang	iyong	mga	kalakasan	at	tawag?	Anong	
	 hakbang	ang	iyong	magagawa	upang	malaman	mo	kung	gaano	ka	
	 katangi-tanging	nilalang	ng	Diyos?		

•	 Kanino	ka	makakapagsanay	upang	magabayan	mo	ang	iba	tungo	
	 sa	Diyos?	Anong	magagawa	mo	simula	ngayong	lingo	upang	
	 matuto	ka	sa	taong	ito?	

•	 Pasalamatan	ang	Diyos	para	sa	kung	sino	Siya	at	para	sa	panawagan	
		 Niya	sa	iyong	buhay.	Manalangin	na	ito’y	matupad	habang		
	 sinusunod	mo	Siya	araw-araw.		

•	 Manalangin	na	mabigyan	mo	ng	pangunahing	halaga	ang	Salita	ng	
	 Diyos	sa	iyong	buhay	at	sa	kabutihan	ng	Diyos	ay	makapagturo	ka	
	 ng	iba	gamit	ang	Kanyang	Salita.	

•	 Magdasal	na	gamitin	ka	ng	Diyos	upang	umugnay	sa	iyong	lungsod	
	 at	kominidad.	Manalangin	na	ikaw	ay	maging	alat	at	ilaw	kung	saan	
	 ka	man	ngayon	at	kahit	saan	ka	man	tutungo.

23Pumili sina Pablo at Bernabe ng mga  mamumuno sa 
bawat iglesya. Nag-ayuno sila at nanalangin para sa mga 
napili, at ipinagkatiwala nila ang mga ito sa Panginoon na 
kanilang pinananaligan. 24Pagkatapos, dumaan sila sa Pisidia 
at dumating sa Pamfilia. 25Nangaral sila roon sa Perga at 
pagkatapos ay bumaba sila sa Atalia. 26Mula roon, bumiyahe 
sila pabalik sa Antioc na sakop ng Syria. Ito ang lugar na 
kanilang pinanggalingan, at dito rin sila ipinanalangin ng 
mga mananampalataya na pagpalain ng Diyos ang kanilang 
gawain na ngayon ay natapos na nila. Mga gawa 14:23-26

Ituro mo rin sa mga mapagkakatiwalaang tao, na makakapagturo 
rin sa iba, ang mga aral na narinig mo sa akin sa harapan ng maraming 
saksi. 2 TiMoTeo 2:2

Hindi	lamang	naghayag	ng	ebanghelyo	si	Pablo	sa	mga	siyudad,	
tinulungan	din	niya	ang	mga	taga-roon	na	matuklasan	ang	kanilang	mga	
panawagan	at	kalakasan,	at	‘di	naglaon	ay	umangat	din	sila	bilang	mga	
mamumuno	sa	kani-kanilang	mga	simbahan.	Alalahanin	kung	paano	
ka	natulungan	na	tuklasin	ang	iyong	tawag	at	kalakasan.	Paano	mo	
ginagamit	ang	iyong	kalakasan	para	sa	kalooban	ng	Diyos?

	

Ginamit	ni	Pablo	ang	Salita	ng	Diyos	upang	sanayin	ang	mga	tao	sa	
pagiging	matuwid.	Kung	tayo	ay	magsasanay	ng	mga	lider,	ang	Bibliya	
ang	pinakamainam	na	panturo.	Nailalabas	ng	Salita	ng	Diyos	ang	
mga	pag-iisip	at	balak	ng	puso	(Hebreo	4:12).	Bakit	ang	Salita	ng	
Diyos	(hindi	ang	mga	kuro-kuro	ng	iba)	ang	ganap	na	batayan	para	sa	
ating	pananampalataya?

	

Ngunit alam n’yo kung paano pinatunayan ni Timoteo ang kanyang 
sarili. Para ko siyang tunay na anak sa pagtulong niya sa akin sa 
pangangaral ng Magandang Balita. Filipos 2:22

Si	Timoteo	ay	isa	sa	mga	lider	na	sinanay	ni	Pablo.	Nakita	ni	Pablo	
ang	pagkukusa	ni	Timoteo	kaya’t	inalagaan	niya	ito	at	binigyan	ng	
pagkakataong	manguna.	Paano	maisasalarawan	ang	ugnayan	ni	
Pablo	at	Timoteo?	Sa	tingin	mo,	paano	pinatunayan	ni	Timoteo	
ang	kanyang	sarili?

	

Lahat ng Kasulatan ay isinulat sa pamamagitan ng kapangyarihan 
ng Diyos, at mapapakinabangan sa pagtuturo ng katotohanan, 
pagsasaway, pagtutuwid, at sa pagsasanay sa matuwid na 
pamumuhay . . . 2 TiMoTeo 3:16

11Nananabik akong makita kayo para maipamahagi sa inyo ang mga 
espiritwal na kaloob na makakapagpatatag sa inyo. 12Sa ganoon, 
magkakatulungan tayo sa pagpapalakas ng pananampalataya ng 
isa’t isa. RoMa 1:11,12

Sa	pamamagitan	ng	paghihikayat	at	panalangin	tayo	makakapagbigay	
ng	espirituwal	na	lakas	sa	iba.	Sa	pagbahagi	natin	ng	katapatan	ng	
Diyos,	mahihikayat	din	natin	ang	iba	na	manalig	sa	Diyos.	Sino	ang	
nagkaloob	ng	espirituwal	na	lakas	sa	iyo?	Papaano	ka	natututong	
magkaloob	din	nito	sa	iba?

Sa	Mga	Gawa,	makikita	nating	may	balangkas	si	Apostol	Pablo	sa	
pagtatatag	ng	mga	simbahan:	pupunta	siya	sa	isang	lungsod,	magbabahagi	
ng	ebanghelyo,	at	magtatatag	ng	mga	lokal	na	mamumuno	na	susundin	
ang	kanyang	ginawa.	Nanguna	siya	na	may	pag-iisip	na	aalis	din	siya	balang	
araw,	sa	lalong	madaling	panahon.	Tingnan	natin	kung	paano	nakapagsanay	
ng	mga	mamumuno	si	Pablo	sa	maikling	panahon	lamang.	Ang	mga	
tuntuning	ito	ay	ginagamit	pa	rin	ng	mga	misyonero	sa	pagsasanay	ng	mga	
mamumuno	sa	ibang	kabihasnan	sa	panahong	ito.		

Kilalanin ang mga kalakasan at panawagan.

Magkaloob ng espirituwal na kalakasan.

Magsanay ng mga bagong lider para higit na maging epektibo.

Magturo gamit ang Salita ng Diyos.

